
Pou Piblikasyon Imedya: 22/09/2021 GOUVENE KATHY HOCHUL

GOUVENE HOCHUL ANKOURAJE ETIDYAN KOLEJ NEW YORK YO AK
MINISIPALITE YO POU YO EDIKE TET YO SOU SEKIRITE ENSANDI NAN KANPIS
YO

Gouvene arekonet septanm kom "Mwa sou Sekirite Ensandi;" Konsantrasyon
sou Sekirite ak Prevansyon Ensandi Byen Bone nan Semeés Oton lan

Enstalasyon Sistém Deteksyon ak Sipresyon Ensandi yo enpotan nan bay
avetisman byen bone epi sove lavi

Gouvene Kathy Hochul te pibliye jodi a yon pwoklamasyon ki deklare septanm kom
"Mwa pou Sekirite Ensandi nan Kanpis", ki vize edike piblik la sou danje ensandi nan
lojman ki gen rapo ak kanpis yo nan tout Eta New York. Avék anpil nan kolej ak inivesite
yo te komanse kou yo pandan de (2) semen ki pase yo, Gouvéné Hochul te ankouraje
Nouyoe yo -espesyalman etidyan ak lokaté yo -pou konsidere anviwonman yo epi
evalye lojman yo pou mezi sekirite ensandi yo.

"Kounye a déske etidyan kolej New York yo enstale yo, mwen ankouraje yo pran tan
davans sou mwa ivé yo pou yo asire ke yo ap viv han yon anviwonman ki san danje pou
ensandi, menm si yo ap rete nan lojman sou kanpis la oswa nan lojaman ki pa sou
kanpis la," Gouvéne Hochul te deklare. "Pran kek mezi pou edike tet ou ak kamarad
chanm ou yo sou sekirite ensandi kapab fe yon diferans nan yon sitiyasyon ant lavi
oswa lanmo".

Li pwoklamasyon an.

Administrate Ponpye Eta a, James B. Cable, te deklare, "Sekirite ensandi, menm si li
sou kanpis la oswa li pa sou kanpis la, ta dwe yon enkyetid prensipal pou nenpot moun
ki ap viv, vizite, oswa ki lwe kay sou yon kanpis oswa tou pre yon kanpis nan tout Eta a.
Pran ti mezi tankou idantifye de (2) fason pou soti nan yon chanm epi asire ke detekte
lafimen ak monoksid kabon yo enstale korekteman epi ke yo mache atrave lojman an,
kapab yon gwo pa pou pwoteje kont potansyel blesi oswa lanmo ki gen rapo ak
ensandi”.

Nan tout nasyon an, anviwon 94 pousan ensandi nan koléj kote etidyan te mouri pa te
fet sou yon kanpis, dapre Administration Ensandi Ameriken (U.S. Fire Administration).
Pandan anpil kolej ak inivésite genyen diferan nivo nan alam, ekstenkté kont ensandi,


https://www.governor.ny.gov/sites/default/files/2021-09/Campus_Fire_Safety_Month_2021.pdf

ak fomasyon yo bay pou rezidan ki sou kanpis yo, etidyan ki pap viv sou kanpis yo rete
pratikman ak responsabilite pésonel yo pou sekirite yo.

Oswa alam fonksyonel kont lafimen yo te manke oswa yo te gate nan 58 pousan
ensandi sou kanpis kote moun te mouri. Anviwon 73 pousan nan ensandi sou kanpis
kote moun te mouri te fet ant minwi ak 6 a.m.; 70 pousan nan wikenn (vandredi, samdi
ak dimanch).

Pou ede anpeche ensidan sa yo, Eta a ap bay kek atik enpotan pou evalye mezi sekirite
ensandi yo pou lojman ki gen rapo ak kanpis yo.

Anpeche ensandi avan tout bagay:

e Fe manje selman kote ou gen dwa fe manje epi pa janm sispann sipévize manje
ki ap kwit menm pou on ti kras tan. Fe manje se koz prensipal ki enplike etidyan
nan ensandi.

o Ensandi kriminel se dezyém koz nan ensandi sou kanpis yo. Se pa yon blag
oswa yon plezi, se yon krim.

« Kenbe atik konbistib yo Iwen sous chalé epi pa janm two chaje priz kouran yo, fil
ekstansyon yo, oswa miltipriz yo. Anpil ensandi rive akdz sous limyé ak sous
chalé potatif yo, tankou aparéy pou chofe espas yo ak lanp alojéen yo.

e Yo pa dwe janm itilize lafimen, bouji ak |0t atik ki gen flanm tou limen yo nan
lojman etidyan yo.

e Cheche lojman ki ekipe totalman ak ekstenkte. Ekstenkte ensandi yo kontwole
yon ensandi epi yo bay tan ki kapab sove lavi pou moun chape tét yo.

e Konnen epi pratike plan evakyasyon batiman an, ansanm ak 16t wout yo. Si ou
pap viv sou yon kanpis, kreye epi pratike yon plan pou chape tet ou kont
ensandi. Konnen kote pou w soti.

o Teste alam kont lafimen yo chak mwa nan yon apatman oswa nan yon kay. Asire
ke alam kont lafimen yo enstale nan tout espas moun domi yo, deyo nan tout
espas moun domi yo, epi nan tout nivo nan apatman an oswa kay la. Menm si se
sou kanpis la oswa se pa sou kanpis la, pa janm retire oswa dezaktive alam pou
lafimen yo.

o Kenbe espas ki pataje yo ak koulwa yo lib san efe pesonel ak fatra. Pa janm
bloke soti wout yo.

Pou plis enfomasyon sou sekirite ensandi ki gen rapo ak kanpis nan Eta New York,
vizite sitweb Biwo pou Prenvasyon ak Kontwol Ensandi (Office of Fire Prevention and
Control) a.

Enfomasyon sou Biwo Prevansyon ak Kontwol Dife Eta a

Biwo Prevansyon ak Kontwol Ensandi a bay ponpye yo, sekouris ijans yo, ajans
gouvenman lokal ak eta yo, inivesite piblik ak prive yo, ak sitwayen New York yo yon
gam sevis varye. Biwo a fé pati Ipi gwo Divizyon Séevis Sekirite Enterye ak Sevis Dijans
Eta New York (New York State Division of Homeland Security and Emergency
Services) ki bay lidéchip, kodinasyon ak sipo pou efd pou anpeche, pwoteje kont,
prepare pou, reponn ak, epi sekouri kont teworis ak 10t katastwof natirél ak katastwof
moun lakoz yo, menas yo, ensandi ak 10t ijans yo. Pou jwenn plis enfomasyon, ale sou

DHSES Facebook page, swiv @NYSDHSES sou Twitter, oswa Instagram, oswa ale
sou dhses.ny.gov.

